
GOUVÈNÈ CUOMO ANONSE GEN $200 MILYON KI DISPONIB POU REPONN BEZWEN SÈVIS SANITÈ 

 AK SOSYAL KI PARÈT AKÒZ PASAJ SIPÈ OURAGAN SANDY 

 

Gen Lajan Federal Disponib pou Kouvri Depans ak pou Ede Repare ak Rekonstwi Enstalasyon   

 

Gouvènè Andrew M. Cuomo te anonse gen $200 milyon ki disponib pou finanse demann ki soti bò kote 

founisè swen sanitè ak sosyal ak lòt òganizasyon kominotè apre pasaj Sipè Ouragan Sandy. Superstorm 

Sandy Supplemental Social Services Block Grant bay finansman an pou kouvri depans ki nesesè apre 

pasaj siklòn lan, tankou sèvis sosyal, sanitè ak sante mantal pou moun, ak pou reparasyon, renovasyon 

ak rekonstwiksyon enstalasyon sanitè, enstalasyon pou ijyèn mantal, swen pou timoun ak enstalasyon 

pou lòt sèvis sosyal. 

 

“Pandan ak apre pasaj Sipè Ouragan Sandy, founisè sèvis sanitè ak sosyal Eta New York te travay anpil 

pou Nouyòkè, epi yo kontinye rete resous esansyèl pou kominote kap retabli apre siklòn lan,” te deklare 

Gouvènè Cuomo. “Òganizasyon sa yo reponn ak bezwen anpil nan rezidan ki pi vilnerab yo nan Eta a, 

tankou senyò, timoun, ak fanmi ki gen ti revni nou yo, epi nan liy travay yo, yo te fè pèt finansye epi sibi 

domaj nan enstalasyon yo tou nan siklòn lan. Finansman sa pral pote sipò yo bezwen pou kontinye ede 

kominote yo, epi mwen ankouraje moun ki viktim yo pou yo aplike pou asistans sa.” 

 

Pou reponn ak bezwen enpòtan founisè sèvis sanitè ak sosyal sa yo ak popilasyon y ap desèvi yo, New 

York pral distribiye $200 milyon nan finansman federal SSBG pou Sandy atravè yon demann transparan 

ak piblik pou pwopozisyon. Aplikan dwe chèche finansman pou: 

• Depans ki pa ranbouse pou reparasyon enstalasyon, rekonstriksyon ak reparasyon pou founisè 

kap bay swen pou timoun ak enstalasyon pou sante ak ijyèn mantal, sant pou granmoun ak lòt 

enstalasyon menm jan, ak lòt enstalasyon sèvis sanitè ak sosyal pou reponn ak Sipè Ouragan 

Sandy, tankou mezi pou fè enstalasyon andomaje yo pi rezistan pou move tan ki ka rive ankò.  

• Renbousman pou depans sèvis ki bay pou swen pou timoun, lasante, sante mantal, sante 

konpòtman, anpwa, pou granmou ak lòt sèvis dirèk ak depans pou materyèl ak founiti ki te pèdi 

ouben kraze akòz Sipè Ouragan Sandy.  

• Ranbousman pou bank manje, kantin ak òganizasyon ak ajans piblik ki gen pou wè ak sa pou 

depans ki fèt akòz demann pou èd alimantè ki ogmante pandan ak apre Sipè Ouragan Sandy.  

• Amelyorasyon sèvis swen sante pou timoun, manje/nitrisyon, sanitè, sante konpòtman, 

anpwa, legal, pou granmoun, kowòdinasyon aksyon benevola, jesyon dosye ak lòt sèvis dirèk 

pou reponn ak bezwen Nouyòkè ki viktim nan Sandy.  

• Ekipman ak founiti ki nesesè pou bay sèvis amelyore nan zòn ki frape nan Sandy.  

• Depans pou lòt sèvis sanitè ak sosyal elijib ki te fèt pandan Sandy ak tou bezwen ki toujou la 

pou enstalasyon ak lòt founisè. 

 

Prezidan Greater New York Hospital Association, Kenneth E. Raske te di konsa, “Nou aplodi Gouvènè 

Cuomo poutèt li jwenn lajan sa ki te anpòtan anpil ak poutèt li te mete l adispozisyon lopital ak mezon 

swen enfimye. Yo pral ede kominote sanitè New York repare ak rekonstwi enstalasyon ki te andomaje 

ouben kraze nan Sandy epi garanti rezistans yo kont move tan ki ka rive ankò.” 

 

Prezidan Food Bank Association of New York State, Mark Quandt, te di konsa, “Bank manje ak kantin bay 

asistans pou Nouyòkè touswit apre Sandy. Mwen remèsye Gouvènè a pou finansman li bay òganizasyon 

sa yo pou yo ka kontinye wòl enpòtan yo nan sèvi moun ki gen nesesite.” 

 

Direktè Jeneral New York State Association for the Education of Young Children, Kristen Kerr, te di 

konsa, “Swen pou timoun se yon pati enpòtan nan ekonomi chak kominote epi anpil pwogram te 

devaste nan Sipè Ouragan Sandy. Swen pou timoun Gouvènè a mete nan plan New York la pou sèvis 

SSBG Supplemental Funds pral bay asistans ki nesesè anpil pou ti biznis sa yo kapab bay sèvis esansyèl 

yo nan zòn ki frape yo.” 

 

Eta New York te soumèt plan finansman li bay U.S. Department of Health & Human Services nan dat 30 

jen, epi Plan Eta a te jwenn apwobasyon li nan dat 22 jiyè. Founisè sèvis sanitè ak sosyal ka soumèt 

aplikasyon pou finansman jiska 30 dawout 2013.  

 

Ou ka jwenn enfòmasyon sou fon disponib yo, ak yon lyen pou fè aplikasyon sou entènèt, sou  

http://nysandyhelp.ny.gov/content/sandy-social-services-block-grant-ssbg-funding. 

